
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն

	N 01/8-1/18720-2022

	Քննության առնելով Ձեր 17.10.2022թ. NԳՍ/23.1/27248-2022 գրությամբ ներկայացված «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որով նախատեսվում է ՀՀ պետական բյուջեով Տարածքային կատավարման և ենթակառուցվածքների նախարարության մասով նախատեսված հատկացումների շրջանակներում վերաբաշխման միջոցով փոխհատուցել պատերազմի արդյունքում Արցախից Հայաստան ժամանած քաղաքացիների հետ վերադարձը ապահոված տրանսպորտային կազմակերպությունների 26.08.2022-10.10.2022թթ. ժամանակա-հատվածի 5.2 մլն դրամ ծախսերը, հայտնում ենք հետևյալը.
Հաշվի առնելով ՀՀ վարչապետի ս.թ. հոկտեմբերի 24-ի № 02/16.10/34864-2022 հանձնարարականի պահանջը, առաջարկում ենք նախագծի վերաբաշխվող միջո-ցառումների գծով տնտեսված գումարներն ուղղել ՀՀ կառավարության պահուստային ֆոնդ որից հետո միայն, ըստ անհրաժեշտության, մանրամասն հիմնավորումներով (այդ թվում՝ հրատապության) ներկայացնել առանձին ՀՀ կառավարության որոշման նախագիծ ՀՀ կառավարության պահուստային ֆոնդից գումարի հատկացման վերաբերյալ:
Նախագծով առաջարկվող վերաբաշխումն ընդունելի համարվելու դեպքում խմբագրական առումով առաջարկում ենք նախագծի 2-րդ հավելվածում 1070 ծրագրի 12004 «Հայաստանի Հանրապետություն վերադարձող քաղաքացիների վերաինտեգրմանն ուղղված առաջնային աջակցության պետական ծրագիր» միջոցառման մասով ավելացնել բյուջետային ծախսերի տնտեսագիտական դասակարգման հոդվածի «Բնակարանային նպաստներ բյուջեից» տողը, իսկ նախագծի հիմնավորման մեջ ուղղել նվազեցվող միջոցառումների նկարագիրը:

